98.  héraðsþing HSK haldið á Hvolsvelli 17. september 2020
Tillögur frá stjórn HSK:

Tillaga nr 1.  

Íþróttafélag Uppsveita 

98. héraðsþing Héraðssambandsins Skarphéðins, haldið á Hvolsvelli 17. september 2020, samþykkir að veita Íþróttafélagi Uppsveita aðild að Héraðssambandinu Skarphéðni. Félagið var stofnað 29. október 2019.
Greinargerð:

ÍSÍ hefur samþykkt lög félagsins án athugasemda. Stjórn HSK hefur þegar veitt félaginu bráðabirgðaaðild að sambandinu.  

Tillaga nr. 2
Þakkir til héraðsnefnda og sveitarfélaga 

98. héraðsþing Héraðssambandsins Skarphéðins, haldið á Hvolsvelli 17. september 2020, þakkar sveitarstjórnum og héraðsnefndum á sambandssvæði HSK fyrir mikilvægan stuðning á árinu. 
 

Tillaga nr. 3
Rafíþróttir

98. héraðsþing Héraðssambandsins Skarphéðins, haldið á Hvolsvelli 17. september 2020, hvetur stjórn HSK og aðildarfélögin til að eiga samstarf við Rafíþróttasamtök Íslands varðandi starfsemi og skipulag æfinga, aðstöðu fyrir iðkun og eftirlit rafíþrótta.

Tillaga nr. 4
Íslensk getspá og Íslenskar getraunir

98. héraðsþing Héraðssambandsins Skarphéðins, haldið á Hvolsvelli 17. september 2020, hvetur aðildarfélögin til þess að standa vörð um starfsemi fyrirtækjanna Íslenskrar getspár og Íslenskar getraunir. Þingið hvetur jafnframt yfirvöld til þess að grípa tafarlaust til aðgerða varðandi ólöglega starfsemi veðmálafyrirtækja sem bjóða hana hér á landi.

Tillaga nr. 5
98. héraðsþing Héraðssambandsins Skarphéðins, haldið á Hvolsvelli 17. september 2020, skorar á HSK félaga að vinna áfram ötullega að jafnrétti í öllu íþróttastarfi. Jafnframt hvetur þingið til þess að þingfulltrúar hafi jöfn kynjahlutföll í huga við kjör í stjórnir innan sambandsins. Hafa skal til hliðsjónar leiðbeiningar ÍSÍ og Jafnréttisstofu um gerð jafnréttisáætlana.

 

Tillaga nr. 6
Áskorun um baráttu gegn öllu ofbeldi
98. héraðsþing Héraðssambandsins Skarphéðins, haldið á Hvolsvelli 17. september 2020, skorar á alla þá sem koma að starfsemi íþróttahreyfingarinnar á sambandssvæðinu að vinna gegn einelti, kynferðislegri áreitni og öllu ofbeldi í íþróttahreyfingunni sem og í samfélaginu öllu.

Tillaga nr. 7
Áskorun gegn hagræðingu úrslita í íþróttakeppnum og lyfjamisnotkun í íþróttum 

98. héraðsþing Héraðssambandsins Skarphéðins, haldið á Hvolsvelli 17. september 2020, hvetur aðildarfélög HSK að vinna markvisst gegn hagræðingu úrslita í íþróttakeppnum og lyfjamisnotkun í íþróttum, í samvinnu við Íþrótta- og Ólympíusamband Íslands og aðra viðkomandi aðila. 

Tillaga nr. 8
Skattur aðildarfélaga 

98. héraðsþing Héraðssambandsins Skarphéðins, haldið á Hvolsvelli 17. september 2020, samþykkir að skattur aðildarfélaga sambandsins verði 175 kr. á félaga 16 ára og eldri. 

Tillaga nr. 9
Fjárhagsáætlun HSK   

98. héraðsþing Héraðssambandsins Skarphéðins, haldið á Hvolsvelli 17. september 2020, samþykkir eftirfarandi fjárhagsáætlun HSK fyrir árið 2020: (exelskjal) 


Tillaga nr. 10
Lottóúthlutun 2020
98. héraðsþing Héraðssambandsins Skarphéðins, haldið á Hvolsvelli 17. september 2020, samþykkir að lottógreiðslur í ár taki mið af fjölda fulltrúa sem félög og ráð áttu rétt á að senda á héraðsþing, að því gefnu að  þau sendi einn fulltrúa á héraðsþing árið 2020. Mæting af hálfu aðila telst því sem full mæting allra fulltrúa sem viðkomandi aðili átti rétt á. Aðrar forsendur eru óbreyttar, sbr. reglugerð HSK um lottóúthlutun.
Greinargerð:

Vegna sóttvarnarreglna er mælst  til þess að hvert félag og ráð sendi bara einn fulltrúa til héraðsþings. Samkvæmt lottóreglugerð HSK hefur mæting á héraðsþing aftur á móti áhrif á hlut hvers og eins. Við þær aðstæður sem nú eru uppi er lagt til að forsendur taki ekki mið af mætingu á héraðsþingið miðað við fulltrúafjölda, heldur aðeins einn fulltrúa.  25% af lottópottinum er deilt út  eftir fjölda mættra fulltrúa á HSK þing. Þau félög og ráð sem mæta ekki til þings fá ekki greitt lottó úr þeim hluta í ár, líkt og verið hefur. 
